Муниципаль тур

Рус телендә белем бирү оешмаларының 

татар төркемнәрендә белем алучы укучылар өчен татар теленнән олимпиада биремнәре

(2016/2017 нче уку елы)
9 нчы сыйныф
Үткәрү вакыты – 2 сәгать                                              Максималь балл -77

I. Текстны укыгыз һәм биремнәрне үтәгез.                       (44 балл)
Матурлык дөньясы.

1) Болын чишмәсе аны, гадәттәгечә тын гына, тыныч кына каршы алды. 2) Көянтә-чиләген куюга, Наҗия су алырга ашыкмады, яшел чирәмгә тезләнеп, тыныч, гамьсез торган су өстенә иелде. 3) Тешләре камашканчы, сусавы басылганчы, озаклап, тәмләп салкын су эчте, бит-кулларын юып кинәнде.

4) Яраткан бер гадәте бар Наҗиянең. 5) Яз җиттеме, чишмәгә килсә, тал песиләре җыеп кайта. 6) Чәчәк вакытында бәллүр вазалары шомырт, балан чәчәге, болын чәчәкләреннән  бушап тормый. 7) Көзгә кергәч, кочагы белән өрәңгенең ут кебек кызыл, лимон кебек сары, челтәрле-челтәрле яфракларын җыя. 8) Бүген дә су алудан бигрәк шомырт чәчәкләре алып кайту өчен килгән иде ул. 9) Чишмә янында үскән ялгыз шомырт башына да бик тиз менеп җитте Наҗия.

10) Менә кайда икән  матурлык дөньясы! 11) Табигать үзенең бар хәзинәсен бергә җыйган да, туйганчы карап сөенсен дип, бөтен матурлыгы белән аны кызның алдына китереп салган. 12) Тау астындагы шомырт куаклары ак күбектәй күпереп торган тәлгәшләргә күмелгән. 13) Болын ягындагы өем-өем таллардан, камышлы күлләрдән күзне алырлык түгел.    14) Мин монда барыгыздан да өлкән, бөтенегездән дә күбрәк беләм, тыңласагыз, бик борынгы серләрне дә сөйләргә кодрәтем җитә, дигән кебек, үз дәрәҗәсен үзе белеп, салмак кына агып яткан Идел – үзе бер хикәя. 
(Ләбибә Ихсановадан)

1. Беренче кызыл юлдан ирен гармониясе күзәтелгән сүзләрне языгыз.

2. Икенче кызыл юлдан  хрусталь сүзенең тәрҗемәсен табып языгыз.


3. Сөйләмнең тәэсир итү көчен арттыру өчен кулланылган кире сүз тәртибе күзәтелгән җөмлә номерларын күрсәтегез.


4. 10 нчы, 11 нче җөмләләрдән алмашлыкларны табып, төркемчәләрен күрсәтегез.


5. Ахыргы кызыл юлдан көчем сүзенең синонимын язып алыгыз.

6. 7 нче – 9 нчы җөмләләрдән бәйлекләрне һәм бәйлек сүзне язып куегыз.

7. 4 нче – 6 нчы җөмләләрдән тамыр + модальлек кушымчасы + бәйләгеч кушымча + бәйләгеч кушымча схемасына туры килгән сүзне языгыз.

8. 1 нче – 3 нче җөмләләрдән тамыр + бәйләгеч кушымча + ясагыч кушымча + ясагыч кушымча схемасына туры килгән сүзне табыгыз.

9. 14 нче җөмләдән рәвешләрне табып, мәгънә төркемчәләрен билгеләгез.
10. 10 нчы – 12 җөмләләрдән туры тәмамлык булып килгән исемне табыгыз.

11. 6 нчы җөмләне сүзтезмәләргә таркатып, төрләрен билгеләгез.

II. Татар телендәге иҗек төрләрен санагыз, мисаллар китерегез. 

(24 балл)
III. “Татарстан – Яңа Гасыр” каналыннан үзегез яратып караган бер тапшыру турында 8-9 җөмләле хикәя языгыз.                            (9 балл)
